
మలరు మం చనగాఁ దుషారాఖ్య చెలఁగు, జల్లన యివం బిగం బీము చలిమిరి చలి 

జలుబు సీ తివతాళింపు చలువ యివక, యనఁగ శీతంబు గుణిగుణాఖ్యలఁ దగు హర.

	తే.	
చాయపెనిమిటి జముతండ్రి జగముకన్ను, తమ్మిచుట్టము మినురతనమ్ము ప్రొద్దు 

ప్రాఁబలుకుటెంకి పచ్చగుఱ్ఱములరౌతు, వేవెలుంగన సూర్యుఁడౌ విదువతంస.

	సీ.	
పరివేషనామంబు భాసిల్లుచుండును గుడి యనఁ బరిదినా గుడుసు నాఁగ 

మినుకు తళుకు నిగ్గు మించు కళు కనంగఁ గిరణనామంబులై కెరలుచుండు

మెఱుపు డా ల్మెఱుఁ గనఁ బరఁగును బ్రభ తగు దురవలోక్యప్రభ మిఱిమిడి యన

వెలయుఁ బ్రకాశంబు వెలుఁగు జోతి యనంగ నది మించనైన జ గ్గనఁగ నొప్పు

నాతపాభిధ యెండ యం చనఁగ నెసఁగు నలర నీరెండ యీరెండ యనఁగ గించి

దాతపం బగు మృగతృష్ణ లగుచునుండు నెండమావు లనంగ బాలేందుమౌళి.

	ఆ.	
వేఁడి వెచ్చ వెక్క వెట్ట వెచ్చ యన, నుష్ణసంజ్ఞ దగుఁ గదుష్ణనామ 

మలరు గోరువెచ్చ నులివెచ్చ తనివెచ్చ, యన సుగంధికుంతలాంబికేశ.

	తే.	
కఱు కనంగను రుట మనఁ జుఱు కనంగఁ, దీండ్ర మనఁ దీండ్ర యనఁగను దీక్ష్ణనామ

ధేయములు గాను జగతిని దేజరిల్లు, భూతిలసితాంగ శ్రీమాతృభూతలింగ.

	తే.	
శ్రీలు వెలయంగ నీపేర జేయుకతనఁ, బరఁగు శాశ్వతముగను దిగ్వర్గ మిట్లు 

గైకొనుము దీని భక్తసంఘాభిమాని,మాతృభూత జగత్త్రయీమాతృభూత.

కాలవర్గము

	సీ.	
తఱి తతి పదమ హదను సావి యదను నాఁ గాలాభిధానంబుగాఁ జెలంగు 

నాయతి కారు కందాయ మనంగ జ్యేష్టాదిమాసచతుష్టయంబు దనరుఁ

గారు చిత్తడి తొలికారు తొలికరి నా వర్షర్టుసంజ్ఞయై పరఁగుచుండు 

మంచుకా రనఁగ  హేమంతర్తు దగు శిశిరర్తు వౌను జలికా రని యనంగ 

నామని యనంగను వసంత మలరుచుండు వెలయు గ్రీష్మర్తు వేసవి వేసఁగి యనఁ

గవిజనదయాంతరంగ పుంగవతురంగ భూతిలసితాంగ శ్రీమాతృభూతలింగ.

	తే.	
ఉమ్మలిక యుమ్మలిం పుబ్బు నుమ్మ యుక్క, యుమ్మదం బావి యావిరి యమ్మలిక య 

నంగ నూష్మాఖ్యలౌ నూట నా ద్రవోష్మ, పొలుచును వినంగ శ్రీమాతృభూతలింగ.

	తే.	
ప్రతిపదాదితిథుల్ నాల్గు పాడ్యమి విది, య తదియ చవుతి యనఁగ జెన్నలరుచుండు 

బారసి యనంగ ద్వాదశి పరఁగు బూదె, యనఁ జతుర్దశి వెలయు సూర్యావతంస.

	తే.	
పున్నమ యనంగఁ బూర్ణిమ పొలిచియుండు, నమవస యమాస యంచన నలరియుండు 

దర్శనామంబుగాఁ బ్రమథాధినేత, మాతృభూత జగత్త్రయీమాతృభూత.

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

